
KAPITULU 34
Ita-nia Ema Mate sira Bele Ko'alia ho
Ita ka?

+

A nju santu sira-nia servisu, hanesan Eskritura sira hatudu, mak lia
loos ida ne'ebé f6 konsolasaun tebes no iha folin boot ba Kristu
nia dixipulu ida-idak. Maibé Biblia nia hanorin kona-ba pontu ida ne'e
sai nakukun no hetan dobra tanba teolojia popular nia sala sira.
Doutrina kona-ba imortalidade natural, ne'ebé uluk ema hasai husi
filozofia pagaun, no iha apostazia boot nia nakukun hatama ba fiar
kristaun, troka ona lia loos ne'ebé Eskritura hanorin ho klaru, katak
“ema mate la hatene buat ida” Ema barak tebes fiar ona katak ema
mate sira-nia espiritu mak “espiritu sira ne'ebé servi, ne'ebé hetan
haruka atu servi ba sira ne'ebé sei sai salvasaun nia erdeiru.” No ida
ne'e maski Eskritura nia testemunu hatudu katak anju lalehan nian
iha ona, no iha ligasaun ho ema nia istéria, molok ema ida mate.
Doutrina kona-ba ema nia konxiénsia iha mate, liu-liu fiar katak
ema mate sira-nia espiritu fila mai atu servi ema moris sira, prepara
ona dalan ba espiritizmu modernu. Se ema mate sira hetan simu iha
Maromak no anju santu sira-nia oin, no hetan privilejiu atu iha
kofiesimentu ne'ebé liu dook buat ne'ebé sira iha uluk, tanba sa mak
sira la fila mai rai atu f6 naroman no hanorin ema moris sira? Se,
hanesan tedlogu popular sira hanorin, ema mate sira-nia espiritu
semo hela haleu sira-nia belun sira iha rai, tanba sa mak sira labele
hetan lisensa atu ko'alia ho sira, atu f6 avizu ba sira hasoru buat aat,
ka atu konsola sira iha triste? Oinsa mak sira ne'ebé fiar ema nia

konxiénsia iha mate bele rejeita buat ne'ebé mai ba sira hanesan
naroman divinu ne'ebé espiritu gloriozu sira f0? Iha ne'e iha dalan ida
ne'ebé ema konsidera santu, ne'ebé Satanas servisu liuhusi atu
kumpri ninia objetivu sira. Anju monu sira ne'ebé halo tuir ninia ukun
mosu hanesan mensajeiru husi espiritu sira-nia mundu. Bainhira nia
dehan katak nia lori ema moris sira atu ko'alia ho ema mate sira, buat

aat nia prinsipe uza ninia influénsia feitisu nian ba sira-nia hanoin.

Nia iha kbiit atu hatudu ba ema sira-nia belun sira ne'ebé mate
ona nia oin. Buat falsu ne'e perfeitu; oin ne'ebé sira kofese, liafuan
sira, lian nia tonu, mosu fali ho klaru ne'ebé hakfodak. Ema barak
hetan konsolasaun ho garantia katak sira-nia ema doben goza hela
lalehan nia ksolok, no la duvida perigu ruma, sira rona “espiritu lohi-
na'in sira, no diabu sira-nia doutrina”

Bainhira sira fiar ona katak ema mate sira fila mai duni atu ko'alia
ho sira, Satanas halo sira ne'ebé ba rate la prontu atu mosu. Sira
dehan katak sira ksolok iha lalehan no més iha kargu aas iha ne'eba,
no nune'e sala ida hetan hanorin iha fatin barak, katak la iha diferensa
entre ema loos no ema aat. Vizitante sira ne'ebé dehan sira mai husi
espiritu sira-nia mundu, dala ruma f6 avizu no lia-menon ne'ebé sai
loos. Depois, bainhira sira hetan ona fiar, sira aprezenta doutrina sira
ne'ebé hafraku direta fiar ba Eskritura sira. Ho aparénsia katak sira
tau matan tebes ba sira-nia belun sira iha rai nia di'ak, sira hatama ho
matenek-lohi sala sira ne'ebé perigozu liu. Faktu katak sira dehan lia
loos balu, no dala ruma bele dehan nanis buat ne'ebé sei akontese, fo
ba sira-nia liafuan aparénsia katak bele fiar; no ema barak tebes simu
sira-nia hanorin falsu lalais, no fiar tomak, hanesan sira mak Biblia nia
lia loos santu liu. Maromak nia lei hetan soe ba sorin, grasa nia
Espiritu hetan despreza, aliansa nia raan hetan konsidera hanesan
buat la santu. Espiritu sira nega Kristu nia divindade no tau Kriador
mos iha nivel hanesan ho sira. Nune'e ho subar foun ida revoltozu

boot kontinua nafatin ninia funu hasoru Maromak, ne'ebé haht iha
lalehan no kontinua iha rai durante besik tinan rihun neen.

Ema barak koko atu esplika espiritu sira-nia manifestasaun hodi
dehan katak ne'e hotu mediu (ema ne'ebé dehan nia ko'alia ho
espiritu sira) nia lohi no liman nia matenek-lohi. Maibé maski loos
katak dala barak ema hatudu lohi nia rezultadu hanesan
manifestasaun loos, iha moés hatudu klaru kbiit sobrenatural nian.
Baku ne'ebé misteriozu, ne'ebé espiritizmu modernu haht ho nia,
la'6s ema nia lohi ka matenek-lohi nia rezultadu, maibé anju aat sira-
nia servisu diretu, ne'ebé nune'e hatama ilusaun ida ne'ebé harahun
klamar no susesu liu. Ema barak sei monu ba lasu tanba fiar katak
espiritizmu ne'e ema nia lohi de'it; bainhira sira hasoru oin ba oin
manifestasaun sira ne'ebé sira labele la konsidera sobrenatural, sira
sei hetan lohi, no sei hetan lori atu simu sira hanesan Maromak nia
kbiit boot.

Ema sira ne'e la tau matan ba Eskritura nia testemufiu kona-ba
milagre sira ne'ebé Satanas no ninia ajente sira halo. Ho Satanas nia
ajuda mak Fara6 nia magiku sira bele halo kopia falsu ba Maromak nia
servisu. Paulo testemuna katak molok Kristu nia mai dala rua sei iha
manifestasaun hanesan husi Satanas nia kbiit. Na'i nia mai sei iha
molok “Satanas nia servisu ho kbiit hotu, no sinal no milagre bosok
sira, no ho lohi hotu husi hahalok la loos” 2 Tesal6nika 2:9, 10. No
apostolu Joao, bainhira deskreve kbiit ne'ebé halo milagre ne'ebé sei
mosu iha loron ikus sira, deklara: “Nia halo milagre boot sira, to'o nia
halo ahi tun husi lalehan ba rai iha ema sira-nia oin, no lohi sira
ne'ebé hela iha rai liuhusi milagre sira ne'ebé nia iha kbiit atu halo”
Apokalipse 13:13, 14. La'0s lohi de'it mak profesia ne'e dehan nanis.
Ema hetan lohi husi milagre sira ne'ebé Satanas nia ajente sira iha
kbiit atu halo, 1a'6s buat ne'ebé sira finje de'it atu halo.

Nakukun nia prinsipe, ne'ebé kleur ona uza ninia hanoin matenek
nia kbiit hotu ba servisu lohi nian, adapta ho matenek ninia tentasaun

sira ba ema husi klase no situasaun hotu. Ba ema sira ne'ebé iha
kultura no edukasaun, nia aprezenta espiritizmu iha ninia aspetu
ne'ebé kmaan no intelektual liu, no nune'e nia susesu atu dada ema
barak ba ninia lasu. Matenek ne'ebé espiritizmu f6 mak matenek
ne'ebé apostolu Tiago deskreve, ne'ebé “la tun husi leten, maibé
mundu nian, isin nian, diabu nian.” Tiago 3:15. Maibé lohi-na'in boot
subar ida ne'e bainhira subar serve di'ak liu ninia objetivu. Nia ne'ebé
bele mosu hatais ho serafim lalehan nian sira-nia naroman iha Kristu
nia oin iha tentasaun nia rai fuik, mai ba ema iha dalan ne'ebé dada liu
hanesan naroman nia anju. Nia bolu ema nia razaun liuhusi aprezenta
asuntu aas sira; nia halo imajinasaun kontente ho haree furak sira; no
nia manan ema nia laran liuhusi ninia deskrisaun furak kona-ba
domin no karidade. Nia hamosu imajinasaun atu semo aas, lori ema
atu foti-an tebes ho sira-nia matenek rasik to'o iha sira-nia laran sira
despreza Ida ba Nafatin. Kriatura forte ne'e ne'ebé bele lori mundu
nia Hola-na'in ba foho aas tebes ida no hatudu ba Nia rai nia reinu
hotu no sira-nia gloria, sei aprezenta ninia tentasaun sira ba ema iha
dalan ne'ebé dobra sentidu hotu husi sira ne'ebé kbiit divinu la
proteje.

Satanas lohi ema agora hanesan nia lohi Eva iha Eden: ho hahi-
lohi, livhusi hamosu hakarak atu hetan kofiesimentu ne'ebé bandu,
liuhusi hamosu ambisaun atu foti an rasik. Kaer metin buat aat sira
ne'e mak halo nia monu, no liuhusi buat sira ne'e nia buka atu
harahun ema. “Imi sei sai hanesan maromak sira,” nia deklara, “hatene
di'ak no aat” Jénesis 3:5. Espiritizmu hanorin “katak ema mak kriatura
ida ne'ebé la'o ba oin; katak ninia destinu husi moris kedas mak atu
la'o ba oin, to'o rohan-laek, ba Divindade.” No fali: “Hanoin ida-idak
sei julga nia an rasik, la'0s ema seluk” “Julgamentu sei loos, tanba ne'e
an rasik nia julgamentu. . . . Kadunan iha imi-nia laran” Mestre
espiritista ida dehan, bainhira “konxiénsia espiritual” hadeer iha nia
laran: “Ha'u-nia maun-alin sira, ema hotu mak semi-maromak sira

ne'ebé la monu.” No seluk deklara: “Kriatura loos no perfeitu ida-idak
mak Kristu”

Nune'e, iha Maromak ne'ebé la iha rohan nia hahalok loos no
perfeisaun nia fatin, ne'ebé mak adorasaun nia objetu loos; iha Ninia
lei nia hahalok loos perfeitu nia fatin, ne'ebé mak sukat loos ba ema
nia to'o, Satanas tau fali ema rasik nia natureza sala no sala-sala
hanesan adorasaun nia objetu ida de'it, julgamentu nia regra ida de'it,
ka karakter nia sukat. Ida ne'e progresu, la'ds ba leten, maibé ba kraik.

Ne'e lei ida husi natureza intelektual no espiritual katak liuhusi
haree ita sai muda. Hanoin neineik adapta an ba asuntu sira ne'ebé
ema husik nia hanoin beibeik. Nia sai hanesan buat ne'ebé nia baibain
hadomi no respeitu. Ema sei nunka sa'e aas liu ninia sukat moos nian,
di'ak nian ka lia loos nian. Se ninia an rasik mak ninia ideal aas liu, nia
sei nunka to'o buat ruma ne'ebé aas liu. Duké ne'e, nia sei tun beibeik
ba kraik liu tan. Maromak nia grasa de'it mak iha kbiit atu foti ema. Se
husik nia mesak, ninia dalan tenke tun ba kraik.

Ba sira ne'ebé buka an nia kontente, ne'ebé hadomi ksolok no isin
nia hakarak, espiritizmu hatudu an ho subar ne'ebé la matenek-lohi
hanesan ba ema kmaan no intelektual; iha ninia forma aat liu sira
hetan buat ne'ebé tuir sira-nia hakarak. Satanas estuda sinal hotu
kona-ba ema nia natureza nia fraku, nia tau matan ba sala sira ne'ebé
ema ida-idak iha tendénsia atu halo, no depois nia kuidadu atu
okaziaun sira la falta atu halo tuir tendénsia ba buat aat. Nia tenta
ema atu halo liu-liu buat ne'ebé rasik la sala, no liuhusi la kontrola an,
halo sira-nia kbiit isin nian, hanoin nian no moral nian sai fraku. Nia
harahun ona no harahun hela ema rihun ba rihun liuhusi halo tuir
paixaun sira, nune'e halo ema nia natureza tomak sai hanesan animal.
No atu kompleta ninia servisu, nia deklara, liuhusi espiritu sira, katak
“konesimentu loos tau ema iha lei hotu nia leten;” katak “buat saida
de'it ne'ebé iha, loos;” katak “Maromak la kondena;” no katak “sala

580



hotu ne'ebé ema halo la iha kulpa” Bainhira ema hetan lori atu fiar
nune'e katak hakarak mak lei aas liu, katak liberdade mak halo buat
saida de'it, no katak ema iha responsabilidade de'it ba nia an rasik, sé
mak bele hakfodak katak foer no hahalok aat nakonu iha fatin hotu?
Ema barak tebes simu ho laran-manas hanorin sira ne'ebé husik sira
livre atu halo tuir laran isin nian nia hakarak. Kontrolu an nia rédea
hetan tau iha hakarak aat nia kakorok, hanoin no klamar nia kbiit sira
hetan tau iha animal nia hakarak okos, no Satanas ho haksolok dada
ba ninia rede ema rihun ba rihun ne'ebé dehan sira mak Kristu nia
dixipulu.

Maibé ema ida la presiza hetan lohi husi espiritizmu nia hatete
bosok sira. Maromak f6 ona ba mundu naroman ne'ebé to'o atu sira
bele hatene lasu ne'e. Hanesan hatudu ona, teoria ne'ebé sai
espiritizmu nia fundasaun rasik kontra Eskritura nia deklarasaun
klaru liu sira. Biblia deklara katak ema mate la hatene buat ida, katak
sira-nia hanoin lakon ona; sira la iha parte iha buat ida ne'ebé ema
halo iha loro-matan okos; sira la hatene buat ida kona-ba ksolok ka
triste husi sira ne'ebé doben liu ba sira iha rai.

Liu tan, Maromak bandu ho klaru komunikasaun hotu ne'ebé ema
dehan ho espiritu ema mate nian. Iha ebreu sira-nia tempu iha grupu
ema ida ne'ebé dehan, hanesan espiritista sira ohin loron, katak sira
ko'alia ho ema mate sira. Maibé “espiritu familiar sira” (espiritu ne'ebé
buan sira dehan ko'alia liuhusi sira), hanesan ema bolu vizitante husi
mundu seluk sira ne'e, Biblia deklara katak sira mak “diabu sira-nia
espiritu” (Kompara Numeru 25:1-3; Salmu 106:28; 1 Korinto 10:20;
Apokalipse 16:14.) Servisu ho espiritu familiar sira, Maromak deklara
hanesan buat nojo ida ba Na'i, no bandu ho todan tebes ho kastigu
mate. Levitiku 19:31; 20:27. Feitisu nia naran rasik agora ema
despreza. Hatete katak ema bele ko'alia ho espiritu aat sira, ema
konsidera hanesan Tempu Nakukun nia istoria bosok. Maibé
espiritizmu, ne'ebé sura ninia ema konvertidu ho atus rihun, loos, ho

millaun, ne'ebé tama ona iha siénsia nia grupu sira, ne'ebé tama ona
iha igreja sira, no hetan laran-di'ak iha orgaun lejizlativu sira, no mos
iha liurai sira-nia palasiu—Ilohi boot tebes ida ne'e mak de'it feitisu
ne'ebé uluk Maromak kondena no bandu, ne'ebé mosu fali ho subar
foun.

Se la iha prova seluk kona-ba espiritizmu nia karakter loos, ida
ne'e tenke to'o ona ba kristaun: espiritu sira la halo diferensa entre
hahalok loos no sala, entre Kristu nia apoéstolu sira ne'ebé nobre no
moos liu no Satanas nia atan sira ne'ebé foer liu. Liuhusi hatudu ema
aat liu sira hanesan iha lalehan, no hetan foti aas iha ne'eba, Satanas
dehan ba mundu: “La importa imi aat oinsé; la importa imi fiar ka la
fiar Maromak no Biblia. Moris tuir imi-nia hakarak; lalehan mak imi-
nia uma” Mestre espiritista sira dehan duni: “Ema hotu ne'ebé halo
aat di'ak iha NAI nia oin, no Nia kontente ho sira; ka, Julgamentu nia
Maromak iha ne'ebé?” Malakias 2:17. Maromak nia liafuan dehan: “Ai
ba sira ne'ebé bolu buat aat di'ak, no buat di'ak aat; ne'ebé tau
nakukun ba naroman, no naroman ba nakukun. Isaias 5:20.

Apostolu sira, hanesan espiritu bosok sira ne'e halo an hanesan
sira, ko'alia kontra buat ne'ebé sira hakerek tuir Espiritu Santu nia
hatete bainhira sira iha rai. Sira nega Biblia nia orijen divina, no
nune'e sobu kristaun nia esperansa nia fundasaun no hamate
naroman ne'ebé hatudu dalan ba lalehan. Satanas halo hela mundu
fiar katak Biblia ne'e istoria imajinasaun de'it, ka livru ida ne'ebé di'ak
de'it ba rasa umanu bainhira sei labarik, maibé agora ema tenke
konsidera ki'ik, ka soe tiha hanesan buat tuan. No atu troka Maromak
nia liafuan nia hatudu espiritu sira-nia manifestasaun. Iha ne'e iha
dalan ida ne'ebé tomak iha ninia kontrolu okos; liuhusi dalan ida ne'e
nia bele halo mundu fiar buat ne'ebé nia hakarak. Livru ne'ebé sei
julga nia no ninia dixipulu sira, nia tau iha mahon, iha fatin ne'ebé nia
hakarak; mundu nia Salvadér nia halo sai ema baibain ida de'it. No
hanesan guarda Romanu ne'ebé guarda Jesus nia rate habelar notisia

bosok ne'ebé saserdote no katuas sira tau iha sira-nia ibun atu nega
Ninia moris hi'as, nune'e mos ema sira ne'ebé fiar espiritu sira-nia
manifestasaun koko atu hatudu katak la iha buat milagre ida iha ita-
nia Salvadér nia moris nia situasaun sira. Depois sira buka nune'e atu
tau Jesus iha kotuk, sira bolu atensaun ba sira-nia milagre rasik, hodi
deklara katak sira-nia milagre liu dook Kristu nia servisu sira.

Loos katak espiritizmu muda hela ninia forma agora no, hodi subar
ninia karakter balu ne'ebé ema la simu liu, nia hatais an ho forma
kristaun. Maibé ninia liafuan sira husi palku no husi imprensa iha ona
publiku nia oin durante tinan barak, no iha sira ne'e ninia karakter
loos hatudu ona. Hanorin sira ne'e labele nega ka subar.

Maski iha ninia forma agora, la'ds merese liu atu ema tolera duke
uluk, nia sai lohi ida ne'ebé perigozu liu, tanba matenek-lohi liu. Uluk
nia kondena Kristu no Biblia, maibé agora nia dehan katak nia simu
rua ne'e. Maibé ema esplika Biblia iha dalan ne'ebé kmanek ba laran
ne'ebé seidauk hetan renovasaun, maibé ninia lia loos todan no
importante sira hetan halo la iha folin. Ema ko'alia beibeik kona-ba
domin hanesan Maromak nia karakter boot liu, maibé halo domin tun
ba sentimentalizmu fraku ida, ne'ebé halo diferensa uitoan de'it entre
di'ak no aat. Maromak nia justisa, Ninia kondenasaun ba sala, Ninia lei
santu nia ezijénsia sira, ema subar hotu. Ema hanorin ema atu
konsidera Ukun-fuan Sanulu hanesan letra mate ida. Istoria bosok
ne'ebé kmanek no halo feitisu kaer sentidu sira no lori ema atu rejeita
Biblia hanesan sira-nia fiar nia fundasaun. Ema nega Kristu hanesan
uluk; maibé Satanas halo ema sira-nia matan delek tebes to'o sira la
haree lohi ne'e.

Ema uitoan de'it mak iha hanoin loos kona-ba espiritizmu nia kbiit
lohi no perigu atu tama ba ninia influénsia okos. Ema barak halimar
ho nia de'it atu halo sira-nia hakarak atu hatene kontente. Sira la iha
fiar loos ba nia no sei ta'uk tebes se hanoin atu entrega sira-nia an ba
espiritu sira-nia kontrolu. Maibé sira brani tama ba rai ne'ebé bandu,

no harahun-na'in forte ne'e uza ninia kbiit ba sira maski sira la
hakarak. Bainhira sira hetan lori dala ida atu entrega sira-nia hanoin
ba ninia matadalan, nia kaer sira hanesan prizioneiru. La bele, ho
sira-nia kbiit rasik, atu kotu feitisu ne'ebé dada ne'e. S6 Maromak nia
kbiit, ne'ebé Nia f6 hanesan resposta ba fiar nia orasaun ho laran
tomak, mak bele hasai klamar sira ne'ebé monu ba lasu.

Sira hotu ne'ebé halo tuir karakter sala sira, ka ho hakarak rasik
kaer metin sala ida ne'ebé sira hatene, bolu hela Satands nia
tentasaun sira. Sira haketak an husi Maromak no husi Ninia anju sira-
nia kuidadu; bainhira ida aat ne'e aprezenta ninia lohi sira, sira la iha
defeza no monu fasil hanesan ninia hahan. Sira ne'ebé tau sira-nia an
iha ninia kbiit okos nune'e, la hatene ninia dalan sei remata iha
ne'ebé. Bainhira tentad6ér harahun ona sira, nia sei uza sira hanesan
ninia ajente atu dada ema seluk ba harahun.

Profeta Isaias dehan: “Bainhira sira dehan ba imi, Buka sira ne'ebé
iha espiritu familiar, no buan sira ne'ebé bisbisu no murmura: povu
ida la tenke buka ninia Maromak ka? Buka ema mate ba ema moris
ka? Ba lei no ba testemurniu: se sira la ko'alia tuir liafuan ida ne'e, ne'e
tanba la iha naroman iha sira-nia laran” Isaias 8:19, 20. Se ema
hakarak simu lia loos ne'ebé Eskritura deklara ho klaru kona-ba ema
nia natureza no ema mate sira-nia situasaun, sira sei haree iha
espiritizmu nia hatete no manifestasaun sira Satanas nia servisu ho
kbiit no sinal no milagre bosok sira. Maibé duké husik liberdade
ne'ebé kmanek tebes ba laran isin nian, no husik sala sira ne'ebé sira
hadomi, ema barak tebes taka sira-nia matan ba naroman no la'o
direta ba oin, la tau matan ba avizu sira, maibé Satanas hena hela
ninia lasu haleu sira, no sira sai ninia hahan. “Tanba sira la simu lia
loos nia domin, atu sira bele hetan salvasaun,” tanba ne'e “Maromak
sei haruka ba sira ilusaun makaas, atu sira fiar bosok” 2 Tesal6énika
2:10, 11.

Sira ne'ebé hasoru espiritizmu nia hanorin, ataka la'6s ema de'it,
maibé Satanas no ninia anju sira. Sira tama ona ba funu ida hasoru
prinsipadu no kbiit sira no espiritu aat sira iha fatin aas. Satanas sei la
husik rai sentimetru ida, s6 bainhira lalehan nia mensajeiru sira-nia
kbiit duni nia ba kotuk. Maromak nia povu tenke bele hasoru nia,
hanesan ita-nia Salvador halo, ho liafuan sira: “Hakerek tiha ona.
Satanas bele kita Eskritura agora hanesan iha Kristu nia tempu, no
nia sei dobra ninia hanorin sira atu suporta ninia ilusaun sira. Sira
ne'ebé hakarak hamriik metin iha tempu perigu ida ne'e tenke
komprende ho sira-nia an rasik Eskritura sira-nia testemunu.

Ema barak sei hasoru diabu sira-nia espiritu ne'ebé halo an
hanesan familia ka belun doben sira no deklara erezia sira ne'ebé
perigozu liu. Vizitante sira ne'e sei bolu ita-nia sentimentu kmaan liu
no sei halo milagre atu suporta sira-nia hatete. Ita tenke prontu atu
hasoru sira ho Biblia nia lia loos katak ema mate la hatene buat ida no
katak sira ne'ebé mosu nune'e mak diabu sira-nia espiritu.

Tha ita-nia oin besik ona mak “tentasaun nia oras, ne'ebé sei mai
ba mundu tomak, atu koko sira ne'ebé hela iha rai” Apokalipse 3:10.
Sira hotu ne'ebé nia fiar la hatuur metin iha Maromak nia liafuan sei
hetan lohi no monu. Satanas “servisu ho lohi hotu husi hahalok la
loos” atu kaer ema oan sira-nia kontrolu, no ninia lohi sira sei
aumenta beibeik. Maibé nia bele hetan ninia objetivu de'it bainhira
ema ho hakarak rasik entrega ba ninia tentasaun sira. Sira ne'ebé
buka ho laran tomak lia loos nia kofesimentu no hakaas an atu
hamoos sira-nia klamar liuhusi halo tuir, no nune'e halo buat ne'ebé
sira bele atu prepara ba funu, sei hetan iha lia loos nia Maromak
defeza metin ida. “Tanba 6 kaer ona Ha'u-nia pasiénsia nia liafuan,
Ha'u mos sei kaer 6” (versikulu 10), ne'e mak Salvadér nia promesa.
Nia sei haruka lalehan nia anju hotu sai duké husik klamar ida ne'ebé
fiar Nia atu Satanas manan.

Profeta Isaias hatudu lohi aat ne'ebé sei mai ba ema aat sira,
ne'ebé halo sira konsidera an seguru husi Maromak nia julgamentu
sira: “Ami halo ona aliansa ho mate, no ho infernu ami iha akordu;
bainhira xikote ne'ebé nakonu liu ba, nia sei la mai to'o ami: tanba ami
halo ona bosok sai ami-nia fatin subar, no iha lohi nia okos ami subar
ona ami-nia an.” Isaias 28:15. Tha grupu ne'ebé deskreve iha ne'e, tama
sira ne'ebé iha sira-nia ulun-toos no la arrepende an, konsola an ho
garantia katak sei la iha kastigu ba ema sala-na'in; katak ema hotu, la
importa foer oinsa, sei hetan foti ba lalehan, atu sai hanesan
Maromak nia anju sira. Maibé liu tan sira ne'ebé halo aliansa ho mate
no akordu ho infernu mak sira ne'ebé husik lia loos sira ne'ebé
Lalehan prepara hanesan defeza ba ema loos sira iha susar nia loron,
no simu bosok nia fatin subar ne'ebé Satanas oferese iha ninia fatin—
espiritizmu nia hatete lohi sira.

Hakfodak liu liafuan atu hatete mak jerasaun ida ne'e nia ema sira-
nia matan-delek. Ema rihun ba rihun rejeita Maromak nia liafuan
hanesan buat ne'ebé la merese fiar no ho fiar laran-manas simu
Satanas nia lohi sira. Ema septiku no ema hamnasa-na'in sira
kondena sira ne'ebé funu ba profeta no apostolu sira-nia fiar hanesan
ema ulun-toos, no sira halimar ho hamnasa Eskritura nia deklarasaun
todan sira kona-ba Kristu no salvasaun nia planu, no kastigu ne'ebé
sei mai ba sira ne'ebé rejeita lia loos. Sira hatudu katak sira sente
laran-kmaan tebes ba hanoin sira ne'ebé kloot, fraku no superstisiozu
tebes to'o rekofiese Maromak nia direitu no halo tuir Ninia lei nia
ezijénsia sira. Sira hatudu fiar an hanesan sira halo duni aliansa ho
mate no akordu ho infernu—hanesan sira harii ona barreira ida
ne'ebé labele liu no labele kona entre sira no Maromak nia vingansa.
Buat ida labele hamosu sira-nia ta'uk. Sira entrega tomak ona ba
tentador, sira hamutuk metin tebes ho nia, no ninia espiritu tama
tomak iha sira, to'o sira la iha kbiit no la iha hakarak atu sai husi ninia
lasu.

Satanas prepara kleur ona ba ninia esforsu ikus atu lohi mundu.
Ninia servisu nia fundasaun hatuur ona liuhusi garantia ne'ebé f6 ba
Eva iha Eden: “Imi sei la mate duni” “Iha loron ne'ebé imi han, imi-nia
matan sei nakloke, no imi sei sai hanesan maromak sira, hatene di'ak
no aat” Jénesis 3:4, 5. Uitoan-uitoan nia prepara ona dalan ba ninia
lohi ne'ebé matenek liu iha espiritizmu nia dezenvolvimentu. Nia
seidauk to'o ninia planu nia kumprimentu tomak; maibé sei to'o iha
tempu ikus nia rohan. Profeta dehan: “Ha'u haree espiritu foer tolu
hanesan manduku; . . . sira mak diabu sira-nia espiritu, ne'ebé halo
milagre, ne'ebé sai ba rai nia liurai sira no ba mundu tomak, atu
halibur sira ba Maromak Kbiit Hotu nia loron boot ne'e nia funu’”
Apokalipse 16:13, 14. S6 sira ne'ebé Maromak nia kbiit kaer, liuhusi fiar
ba Ninia liafuan, mak la monu; mundu tomak sei hetan dada ba
ilusaun ida ne'e nia lina. Ema sira hetan hatoba lalais ba seguransa
ne'ebé lori mate, no sei hadeer de'it bainhira Maromak fakar Ninia
hirus.

Na'i MAROMAK dehan: “Julgamentu mos Ha'u sei tau ba tali sukat,
no hahalok loos ba fatuk-tara: no udan-jelu sei dada lakon bosok nia
fatin subar, no bee sei nakonu fatin subar. No imi-nia aliansa ho mate
sei hetan kansela, no imi-nia akordu ho infernu sei la hamriik;
bainhira xikote ne'ebé nakonu liu ba, entaun imi sei hetan hatek tun
husi nia” Isaias 28:17, 18.

